
de Fonds de relance et de solidarité gesäit, ge-
säit ee jo och, dass et eng Kontinuitéit gëtt 
eebe grad an der Relance. Mir begleeden am 
Fong mat där Aide hei d’Entreprisen an der Re-
lance, wou mer soen: „Majo, mir verstinn, dass 
et nach en Deel vun de Salariéë gëtt, déi  vläicht 
am Chômage partiel musse sinn.“ Op där an-
erer Säit encouragéiere mer eebe grad mat där 
Aide hei, dass een, och wann et vläicht net 
100 % rentabel ass, awer trotzdeem een aus 
dem Chômage partiel kann erëmhuelen an 
deem eeben déi Aide vun 12.500 Euro par rap-
port zu deenen 250 Euro fir eng Persoun, déi 
am Chômage partiel ass, kënnen ausbezuelen. 
Esou gesäit een, dass dat also ausgewogen ass.
Et muss ee soen, dass mer heimat d’Entreprisë 
stäerken an d’Salariéë stäerken. Et ass ganz am 
Ufank och gesot ginn, dass also Liquiditéite 
kënnen an den Entreprisë sinn, eebe grad 
 iwwert déi nächst sechs Méint. A mat dem 
 Licenciement op 25 %, do muss e Screening 
gemaach ginn, fir ze gesinn, wivill Betriber 
dann och wierklech voll op déi 25 % kommen.
Ech an, ech mengen, mir alleguerten heiban-
nen, hoffen, dass déi mannsten dorop kom-
men. Ech sinn awer frou, dass een hei net Aidë 
kritt an et kann ee 50 % entloossen. Dat 
heescht, do ass eng Barriär dran. An d’Ëmstruk-
turéierung ass natierlech eng Fro, an dësen 
Zäite stellt se sech vill méi, an do gëtt et nach 
ganz vill Programmer, an den Här Fayot ass do 
méi Expert fir déi Relanceprogrammer, déi an 
der Ekonomie sinn, déi se kënnen huelen fir 
d’Ëmstrukturéierung eebe grad vun de Betriber.
Duerfir hei also eng Aide, wou ee sech soe 
kann: Jo, d’Entreprise huet de Choix tëschent 
zwou respektiv dräi Saachen, Chômage partiel, 
voll schaffe loossen oder awer deelweis sech 
ëmstrukturéieren, fir dass awer trotzdeem nach 
eng gewësse Masse salariale ka bleiwen. Et 
kann een net jiddwereen entloossen. Et kann 
een eeben en Deel entloossen, fir kënnen trotz-
deem nach weiderzefueren, fir dass eeben net 
déi ganz Entreprise géif faillite goen a soumat 
och vill méi Salariéë géife verluer goen, also 
Aarbechtsplaze géife verluer goen.
Hei gesäit een och, dass d’Entreprise en diffi-
culté, an et ass kuerz ugeschwat ginn, dass an 
dësem Projet de loi d’Entreprise en difficulté 
mat dran ass. Dat war déi European Frame-
work, an d’Madamm Rapportrice huet et och 
gesot: Well déi European Framework hei geän-
nert huet, kënnen also och d’Entreprises en dif-
ficulté bei deene klengen Entreprisen heivu 
profitéieren. Mir wäerten haut de Mëtten nach 
eng Kéier doriwwer schwätzen, dass do ver-
schidde Changementer op europäeschem Ni-
veau waren, fir och deenen Entreprisë kënnen 
ze hëllefen.
Just nach ganz kuerz, fir ofzeschléissen: D’For-
mulairen, soubal wéi d’Gesetz gestëmmt ass, 
an de Staatsrot dann d’Dispens, wa se géif gi 
ginn, och géif unhuelen, wieren ab de Freideg 
online.
Et ass gefrot ginn, dass et nëmmen eemol misst 
ugefrot ginn an da géif mensuell ausbezuelt 
ginn. Ma dat geet eebe grad net, aus ganz ver-
ständleche Grënn. D’Entreprisë variéiere jo, 
 wivill Leit se vläicht am Chômage partiel hunn, 
wivill Leit bei hinne schaffen. Duerfir muss een 
d’Demande vu Mount zu Mount maachen. 
D’Situatioun changéiert bei den Entreprisen. 
An duerfir géif ech och där Remark, déi ge-
maach ginn ass, net Recht ginn. Et ass méi 
wichteg, dass een déi Demande vu Mount zu 
Mount mécht an dann eeben ëmmer erëm Leit 
vläicht aus dem Chômage partiel eriwwerhëlt, 
déi an der Entreprise schaffen. D’Entreprise 
huet hei e ganz flexibelen Outil, mat deem se 
kann Aiden ufroen. A grad dat, mengen ech, 
ass d’Stäerkt vum Fonds de relance et de soli-
darité, esou wéi en hei presentéiert ass.
Merci villmools.

 Plusieurs voix.- Très bien!
 M. Fernand Etgen, Président.- Merci vill-

mools dem Mëttelstands- an Tourismusminister 
Lex Delles. D’Diskussioun ass elo ofgeschloss. 
Mir kommen elo zur Ofstëmmung iwwert de 
Projet de loi 7609. Den Text steet am Document 
parlementaire 760912.
Vote sur l’ensemble du projet de loi 7609 et 
dispense du second vote constitutionnel
Fir d’éischt de Vote électronique fir déi perséin-
lech Stëmmen.
Ech maachen de Vote électronique zou a maa-
chen dann den Appel nominal fir déi, déi 
 wëllen ee Vote par procuration ofginn.
Appel nominal (votes par procuration)
Domadder ass de Projet de loi 7609 mat 58 
 Jo-Stëmmen an 2 Abstentiounen ugeholl.

Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen 
(par Mme Nancy Arendt épouse Kemp), Paul 
 Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch, MM. 
Aly Kaes, Marc Lies, Georges Mischo, Mme 
 Octavie Modert, M. Laurent Mosar, Mme Viviane 
Reding (par M. Aly Kaes), MM. Gilles Roth, Marco 
Schank, Marc Spautz, Serge Wilmes, Claude 
 Wiseler et Michel Wolter (par Mme Martine 
 Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann (par M. Claude Lamberty), 
MM. Pim Knaff, Claude Lamberty et Mme Lydie 
Polfer (par M. Gilles Baum) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, 
 François Benoy, Mmes Djuna Bernard, Stéphanie 
Empain, Chantal Gary, M. Marc Hansen, Mme 
 Josée Lorsché et M. Charles Margue ;
MM. Jeff Engelen, Gast Gibéryen, Fernand 
 Kartheiser et Roy Reding ;
MM. Sven Clement et Marc Goergen.
Se sont abstenus : MM. Marc Baum et David 
Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

7. 7612 - Projet de loi ayant pour ob-
jet la mise en place d’un régime 
d’aide temporaire en faveur du com-
merce de détail en magasin
Deen nächste Punkt vun eisem Ordre du jour 
ass de Projet de loi 7612 iwwert d’Relance vum 
Eenzelhandel. D’Riedezäit ass nom Basismodell 
festgeluecht. An ech géif d’Wuert direkt un den 
honorabele Rapporter vun dësem Projet de loi 
ginn, den Här Guy Arendt. Här Arendt, Dir hutt 
d’Wuert.
Rapport de la Commission des Classes 
 moyennes et du Tourisme

 M. Guy Arendt (DP), rapporteur.- Merci, 
Här President. Et ass fir d’lescht dës Kéier. Ech 
berouegen Iech.
(Hilarité)
Also, fir haut op alle Fall.

 Une voix.- Okay.
 M. Guy Arendt (DP), rapporteur.- Léif Kol-

leeginnen a Kolleegen, d’Fro stellt sech: Ëm 
wat geet et bei dësem Projet de loi? Ma bei 
 dësem Projet de loi féiere mer eng Hëllef an, 
eng Aide de relance fir de Commerce.
Dëst ass eng vun deenen 23 Mesuren, déi am 
Kader vum Paquet „Neistart Lëtzebuerg“ virge-
stallt goufen. D’Zil vun dësem Package ass et 
éischtens, Aarbechtsplazen ze erhalen, zwee-
tens geziilt déi Entreprisen ze ënnerstëtzen, déi 
am häertste vun der Kris betraff sinn, an, drët-
tens, eng nohalteg Relance ze ënnerstëtzen. 
Dës Hëllef wäert geziilt de Commerce de détail 
an assimiléiert Aktivitéiten ënnerstëtzen, déi 
d’Leit kënnen empfänken.
Den Detail vun den Aktivitéite kënnt Der an der 
Annex vum Projet de loi noliesen. Mee als 
 Beispill kann ech follgend Aktivitéiten nennen: 
de Bäcker, de Metzler, d’Traiteuren, d’Blumme-
butteker, d’Bijoutieren an d’Auerebutteker, 
d’Brëllebutteker, d’Schousteren, d’Coifferen, 
d’Pedi- a Maniküren, mee och den Elektriker 
grad wéi de Salon de toilettage fir Hënn a 
 Kazen.

 Une voix.- O!
 M. Guy Arendt (DP), rapporteur.- Firwat 

grad dës Aktivitéiten erausgewielt goufen, ass 
am Fong ganz einfach: Och wann dës Butteker 
elo dierfen erëm ophunn, esou gesäit een awer, 
datt si momentan awer nach ganz schwéier lei-
den. Dat huet e puer Grënn. D’Konsumenten 
hu momentan aner Suerge wéi Shopping ze 
maachen. Mir sinn nach ëmmer mëtten an en-
ger Pandemie. An d’Regierung rifft d’Leit op, 
hir Kontakter ze beschränken, fir datt d’Zuel 
vun den Infizéierte klengbleift; wat och richteg 
ass. Dann ass et normal, datt manner Leit an 
d’Butteker ginn.
Zweetens: Verschidde Leit hunn och Angscht, 
sech unzestiechen. An dat ass och iergendwéi 
nozevollzéien. Mir wëllen awer och, datt 
d’Liewe weidergeet, well dat ass nämlech 
 iwwerliewenswichteg fir eis Betriber. Mir mus-
sen einfach elo léieren, mam Virus ze liewen. 
Shopping maachen ass eeben haut anescht wéi 

nach virun e puer Méint. D’Betriber mussen elo 
och weider sanitär Mesuren a Plaz setzen, déi 
et de Leit erlaaben, sech sécher eppes kafen ze 
kënnen.
Wéinst all dëse Grënn ass et wichteg, dass mir 
grad dëse Betriber an dëser schwiereger Phas 
vun der Relance hëllefen. De Commerce an déi 
assimiléiert Aktivitéite wäerten nämlech nach 
eng Zäit brauchen, bis si erëm esou rulle wéi 
virun der Kris.
Wéi gesäit dann elo déi Hëllef aus? D’Betriber 
kréie fir d’Méint Juli, August a September eng 
direkt Hëllef, déi net remboursabel an déi stei-
erfräi ass. Well d’Relance „Neistart Lëtzebuerg“ 
jo wëllt, datt d’Leit erëm schaffe kënnen, kritt e 
Betrib just eng Hëllef, wann hie wärend deem 
Mount, wou hien d’Hëllef ufreet, kee vu senge 
Mataarbechter am Chômage partiel huet a 
keng Licenciementer aus ekonomesche Grënn 
mécht. Dëst sinn och déi grouss Ënnerscheeder 
par rapport zur Hëllef aus dem Fonds de solida-
rité, déi mir virdrun hei gestëmmt hunn.
D’Hëllef fir de Betrib gëtt gerechent op d’Un-
zuel vun de Salariéen an Independanten, déi 
Vollzäit schaffen.
Konkreet heescht dat: Éischtens, e Betrib kritt 
pro Salarié, dee Vollzäit schafft, 1.000 Euro fir 
de Mount Juli, 750 fir de Mount August a 500 
fir de Mount September.
Zweetens: Dat selwecht gëllt och fir d’Indepen-
danten, a meng Virriednerin am Projet vu vir-
drun huet schonn drop higedeit: Bei hinne gëtt 
just gekuckt, ob den Independant 100 % fir e 
Betrib schafft oder net. Falls net, ginn d’Hëlle-
fen am Prorata ausgerechent.
Elo kann ee sech d’Fro stellen, firwat d’Hëllef 
degressiv ass. Mee d’Äntwert ass eigentlech 
ganz einfach: D’Leit brauchen elo e bëssen 
Zäit, bis se léieren, mam Virus ze liewen. An 
och d’Betriber brauchen Zäit, fir d’Vertraue 
vun hire Clienten erëmzegewannen an hinne 
Loscht ze maachen, bei si eppes kafen ze 
kommen.
Nach e puer aner Detailer iwwert d’Hëllef. De 
Betrib, dee vun dëser Hëllef profitéiere wëllt, 
muss fir all Mount, fir deen en d’Hëllef wëllt, 
eng Demande eraschécken. Dëst gëtt him och 
eng gewësse Flexibilitéit a senger Planung; am 
Fong änlech wéi bei deem Projet vu virdrun.
E Betrib ka pro Mount net méi wéi 50.000 Euro 
vun dëser Hëllef kréien. An de Staat rechent, 
datt mat dëser Hëllef am Ganzen ongeféier 50 
Milliounen Euro den Entreprisen zur Verfügung 
stinn, fir d’Relance vum Commerce ze beglee-
den.
Elo muss een natierlech e puer Konditiounen 
erfëllen. Fir kënnen dës Hëllef an Usproch ze 
huelen, muss d’Entreprise d’Konditiounen aus 
dem Artikel 4 vum Text erfëllen. Dat heescht 
konkreet:
Et muss sech ëm eng mikro, kleng a mëttel-
grouss Entreprise handelen. Déi Aktivitéit, fir 
déi d’Entreprise Hëllef ufreet, huet misse virum 
15. Mäerz 2020 scho bestoen. Et muss een eng 
Autorisation d’établissement hu fir säi Com-
merce oder déi Aktivitéit, déi an der Annex ge-
nannt ass; dat muss een hunn. Falls d’Entre-
prise Leit ugestallt huet, musse se beim Centre 
commun affiliéiert sinn. De Chiffre d’affaires 
vun der Entreprise muss 2019 bei op d’mannst 
15.000 Euro gewiescht sinn. A fir Betriber, déi 
eréischt kierzlech opgemaach hunn, gëtt dëse 
Krittär pro rata gekuckt.
D’Entreprise huet misse ganz zoumaachen 
oder si huet eng Perte vum Chiffre d’affaires vu 
minimal 50 % am Zäitraum vum 15. Mäerz bis 
de 15. Mee ze verbuche gehat. D’Butteker, fir 
déi d’Hëllef ugefrot gëtt, hu missen ab dem 1. 
Juni erëm opgoen an däerfen och zanterhier 
net zougemaach hunn. Fir déi Méint, fir déi se 
d’Hëllef ufroen, dierf kee vun hire Salariéen am 
Chômage partiel sinn. An als Lescht: Si dierf an 
deenen dräi Méint, fir déi d’Hëllef gëllt, ken-
gem Mataarbechter aus ekonomesche Grënn 
kënnegen.
Wat muss een der Demande bäileeën? Am Ar-
tikel 6 ass opgezielt, wat een alles muss bäi-
leeën. Et handelt sech am Fong ëm Doku-
menter, déi beweisen, datt déi Konditiounen, 
déi ech elo grad opgezielt hunn, och erfëllt sinn.
Här President, ech picken Iech elo déi wich-
tegst Punkten aus den Avise vun der Chambre 
des Métiers, Chambre de Commerce, Chambre 
des Salariés an dem Staatsrot eraus. Fir d’Detai-
ler vun dësen Avise verweisen ech gären op 
mäi schrëftleche Rapport souwéi op déi jeewei-
leg Avisen.
Den Avis vun der Chambre des Métiers be-
gréisst dës nei Hëllef an ass besonnesch frou, 
datt och d’Entreprisen aus dem Artisanat vun 
hir kënne profitéieren. Si hätt sech awer ge-
wënscht, datt d’Hëllef net gekoppelt wier un 
d’Konditiounen, datt ee kee Mataarbechter 
dierf am Chômage partiel hunn an och kee 
Mataarbechter aus ekonomesche Grënn dierf 
entloossen.

D’Chambre des Métiers mengt och, datt d’Si-
tuatioun sech fir de Commerce an deenen 
nächste Méint net wäert verbesseren, soudatt 
si léiwer e fixe Montant vun 1.000 Euro fir déi 
dräi Méint gesinn hätt, statt déi degressiv Hël-
lef, wéi se elo geplangt ass. Si fënnt och de 
Plaffong vu 50.000 Euro de Mount fir déi mët-
telgrouss Entreprisen ze niddreg. Si schléit vir, 
dee Plaffong op 100.000 Euro ze erhéijen.
D’Chambre de Commerce hirersäits begréisst 
och dës nei Hëllef fir d’Entreprisen, besonnesch 
well si och als Zil huet, Aarbechtsplazen ze er-
halen. Si hätt sech awer erhofft, datt d’Hëllef 
bis Enn des Joers géif gëllen, an net just bis de 
September. D’Chambre de Commerce hätt 
sech och gewënscht, datt d’Entreprise net all 
Mount misst eng nei Demande maachen, fir 
d’Hëllef unzefroen. D’Ursaachen dozou hu mer 
jo schonn am Projet virdrun héieren.
Derniewent hätt d’Chambre de Commerce och 
gäre gehat, datt een e maximalen Delai an 
d’Gesetz schreift, bis wéini een eng Äntwert op 
seng Demande kritt. Dann ass d’Beruffskum-
mer och nach der Meenung, dass en allge-
mengt Verbuet, fir op de Chômage partiel 
zréckzegräifen a fir ze entloossen, ze wäit geet.
Finalement begréisst d’Chambre de Commerce 
dann am Kader vun dësem Projet de loi, datt 
eng Zesummenaarbecht tëschent dem Mëttel-
standsministère an dem Centre commun, der 
ADEM an dem Comité de conjoncture geplangt 
ass, mee si hätt sech gewënscht, datt dës Ze-
summenaarbecht als Konsequenz gehat hätt, 
datt verschidden Dokumenter bei der Demande 
net gefrot géifen, well se eebe bei dësen Instan-
zen och vum Mëttelstandsministère kéinten 
ugefrot ginn.

Den Avis vun der Salariatskummer ënnerstëtzt 
och dëse Projet de loi, well en als Zil huet, ech 
widderhuelen dat och, Aarbechtsplazen ze er-
halen. D’Chambre des Salariés ass och beson-
nesch zefridden, datt d’Hëllef mam Verbuet 
vum Licenciement verbonnen ass. D’CSL 
schreift och an hirem Avis, datt si sech ge-
wënscht hätt, datt dëst Verbuet iwwert déi dräi 
Méint eraus géif goen, fir déi Hëllef ugefrot ka 
ginn. Si proposéiert, fir d’Hëllef och fir de 
Mount Juni virzegesinn, fir ze verhënneren, 
datt eng Entreprise am Juni Leit entléisst an am 
Juli dës Hëllef ufreet.

De Conseil d’État, de Staatsrot, huet déi sel-
wecht Reserven, wat d’Berechne vun der Hëllef 
ugeet, wéi fir de Projet de loi, dee mer virdrun 
héieren hunn, de 7609 iwwert de Fonds. Och 
bei dësem Projet de loi ass d’Iddi net, fir en In-
dependant iwwert de Salarié ze stellen. Dofir 
huet d’Kommissioun och fir dëse Projet de loi 
déi selwecht Solutioun fonnt ewéi fir de Projet 
virdrun an huet deementspriechend en Amen-
dement nogereecht, dat preziséiert, datt fir en 
Independant, falls e fir méi Entreprisë schafft, 
déi eligibel si fir dës Hëllef, au prorata conside-
réiert gëtt, wéi hie fir déi verschidde Betriber 
schafft.

Et bleift mer nach just zum Schluss fir Iech 
Merci ze soen, och Merci fir dat séiert Schaffe 
vun alle Concernéierten. An ech gi selbstver-
ständlech den Accord vun eiser Fraktioun zu 
dësem Projet de loi.

Ech soen Iech Merci.

 Plusieurs voix.- Très bien!

 M. Fernand Etgen, Président.- Merci dem 
Här Rapporter Guy Arendt. An als éischte Ried-
ner ass den honorabelen Här Marc Spautz age-
droen. Här Spautz, Dir hutt d’Wuert.

Discussion générale

 M. Marc Spautz (CSV).- Här President, léif 
Kolleeginnen a Kolleegen, fir d’éischt och dem 
Rapporter Guy Arendt e grousse Merci fir säi 
mëndlechen a schrëftleche Rapport.

Mir hunn elo eppes, d’Projete sinn änlech an 
awer grondverschidden an deenen zwee Punk-
ten. Dat eent, dat war méi fir och d’Indepen-
dante mat dran, hei geet et ëm den Eenzelhan-
del. An déi grouss Suerg, déi mer hu beim 
 Eenzelhandel, dat ass déi Fro, déi mer eis stel-
len: Ginn déi dräi Méint duer?

Wéi mer ugefaangen hu mam Gesetz, hat ech 
gesot: „Ech géif mengen, et géif duergoen.“ 
Mee mat deem, wat mer déi lescht dräi 
 Wochen erlieft hunn, stellen ech mer vill Froen, 
ob et duergeet mat deenen dräi Méint. An ech 
wëll dodrun erënneren, mir hunn et schonn 
eng Kéier gesot, och beim Chamberspresident: 
„D’CSV ass och prett, am August an am Sep-
tember unzetrieden, wann nach Ännerungen a 
Verlängerunge musse kommen.“ Well, ech 
 fäerten, ...

 M. Claude Haagen (LSAP).- Net nëmmen 
d’CSV!

 M. Marc Spautz (CSV).- Majo, ...
 M. Max Hahn (DP).- Et zielt nëmmen 

d’CSV!

 M. Marc Spautz (CSV).- Tipptopp! 
 Wonnerbar, Här Haagen! Gutt, Här Hahn!
Well ech fäerten, dass et bis de September net 
fäerdeg ass! An dass een dann och d’Méiglech-
keet huet, gegeebenefalls nozefueren an do de 
Betriber ze hëllefen.
(Interruption)
Well, mir mierke jo selwer, wann Der mat de Ge-
schäftsleit schwätzt, d’Geschäfter sinn zwar op, 
mee si si „voll eidel“. Et si vill manner Clienten 
do, déi dohinnerginn. Et sinn der manner an der 
Stad am Allgemengen, net nëmmen an der 
Stad, och op deenen anere Plaze si vill manner 
Leit. Automatesch si vill manner Leit an de But-
teker, automatesch gëtt manner kaaft. An dofir 
géif ech just soen, dass een dat net soll aus den 
Ae verléieren, dass mer do och doriwwer eraus 
mussen deene Betriber hëllefen, déi an der Kris 
sinn.
Et muss ee sech och d’Fro stellen, an den Här 
Arendt huet do den Avis vun der Chambre des 
Salariés zitéiert, ob et gutt ass, dass mer einfach 
soen: „Wann s de der am Chômage partiel has, 
kanns de guer net méi vun deenen Aidë profi-
téieren.“ Et ginn nämlech Betriber, gréisserer, 
am Handel, déi och net hunn däerfen op si wä-
rend der Kris. Et ware grousser, déi konnten op 
sinn. Dat war méi an der Liewensmëttelbranche. 
Mee et waren anerer, och gréisserer, déi net 
konnten op sinn. Déi kéinten och nach …, 
deene géif et och nach guttdoen, wa se kéinten 
deelweis op de Chômage partiel zréckgräifen; 
awer wa keen am Buttek ass, ass et och schwie-
reg, fir d’Leit ze beschäftegen. A wa se do hätte 
kënnen trotzdeem op Chômage partiel zréck-
gräifen, och dat hätt hinne kënnen hëllefen.
Dat sinn déi Punkten, an ech muss awer fair-
nesshallwer soen, virun dräi Wochen hunn ech 
och nach dru gegleeft, dass et vläicht eng Kéier 
éischter fäerdeg wier. Ech gleewen elo net méi 
drun. Mee, dass een och elo déi Akzenter ka set-
zen, fir deene Betriber ze hëllefen. Net dass mer 
op eemol zwar eppes verréckelt kréie bis an de 
September eran, mee dass mer da bis Enn des 
Joers aner Problemer mat deene Betriber kréien.
Soudass mer dofir och alles solle maachen, fir 
deene Betriber kënnen ze hëllefen, an net 
nëmme bis de September, mee och doriwwer 
eraus. Well do gëllt dat selwecht, wat ech virdru 
gesot hunn: „Mir hu besser, mir investéieren an 
d’Betriber, dass déi d’Aarbechtsplazen halen, 
wéi dass mer duerno Chômage bezuelen.“
An dofir, wéi gesot, nach eng Kéier mäin Ap-
pell: Wann eppes geschitt, mir sinn do. An Dir 
hutt jo héieren, alleguerte si se do, fir dass mer 
dann och nach kënnen déi Adaptatioune maa-
chen, déi noutwendeg sinn, fir dass mer deene 
Betriber kënne beim Iwwerliewen hëllefen. An 
dass et och wichteg ass, dass mer en aktiven 
Handel behalen elo wärend der Kris, mee och 
iwwert d’Kris eraus. An dofir ginn ech och 
d’Zoustëmmung vun der CSV-Fraktioun zu 
 dësem Gesetz.
Merci.

 Plusieurs voix.- Très bien!
 M. Fernand Etgen, Président.- Merci vill-

mools, Här Spautz. An ech ginn d’Wuert virun 
un deen nächste Riedner, déi honorabel Ma-
damm Tess Burton. Madamm Burton, Dir hutt 
d’Wuert.

 Mme Tess Burton (LSAP).- Här President, 
léif Kolleeginnen a Kolleegen, „Neistart Lëtze-
buerg“, esou heescht de Mesurëpak vun der Re-
gierung fir eis Betriber. No Wochen a Méint ouni 
Aktivitéit, ouni Clienten, ouni Akommes hu vill 
Betriber, an do zielen eis kleng Commercë ganz 
sécher derzou, esou en Neistart och néideg.
Vill Ressourcen, déi opgebaut goufen, sinn net 
méi do. D’Realitéit an de Geschäfter ass net 
déi, wéi mir se virun der Kris kannt hunn. Nach 
ëmmer komme manner Clienten an d’Geschäf-
ter, nach ëmmer gëllen an alle Commercë ge-
wësse Reegelen, déi hir Aktivitéit andämmen. 
Dofir ass et wichteg, dës Betriber, eis lokal 
Commercen, weiderhin ze ënnerstëtzen. Kon-
kreet heescht dat - wéi de Rapporter gutt er-
kläert huet; merci derfir! -, dass dës Betriber 
pro Employé fir d’Méint Juli, August a Septem-
ber jeeweils 1.750 a 500 Euro wäerte kréien.
Un dësem Gesetz, grad wéi um Fonds de re-
lance et de solidarité, gesäit ee wéi wichteg et 
der Regierung ass, eiser nationaler Wirtschaft, 
dem Handwierk an deene klenge Betriber ze 
hëllefen, vum Horeca-Secteur iwwert d’Com-
mercë bis hin, an dat an deenen zwee Fäll vun 
eise Projet-de-loie vun haut, och zu den Inde-
pendanten, de Selbststännegen, déi hannert 
dëse Betriber sti bezéiungsweis matzen drastie-
chen.
Jo, d’LSAP steet ganz kloer un hirer Säit a wëllt 
si och weider ënnerstëtzen. D’Detailer zu den 
Independanten hu mer schonn am viregte Pro-
jet héieren, déi och fir dëse Projet gëllen.
Här President, am Paquet „Neistart“ sinn 23 
Hëllefe virgesinn. Kuckt een awer, wat schonn 

am Ufank vun der Kris gemaach ginn ass, sinn 
et 35 Mesuren, déi de klengen a mëttelstänne-
sche Betriber zeguttkomm sinn oder -kommen. 
Och dat wëll ech hei op dëser Plaz nach eng 
Kéier rappeléieren, well all eenzel Mesure war 
wichteg a richteg, dass se geholl ginn ass.
Grad ewéi beim Fonds geet et och bei dëser 
Hëllef drëms, d’Leit an der Aarbecht ze halen. 
An ech hu virdru schonn drop higewisen, dass 
dat fir eis dat Allerwichtegst am ekonomesche 
Kontext ass. Mir mussen d’Situatioun vun en-
gem Massechômage verhënneren. An dës 
zwee Instrumenter, déi mer haut hei stëmmen, 
wäerten do mat Sécherheet derzou bäidroen.
Mir si frou, dass och dëse Projet eng ganz Rei 
Acteuren ënnerstëtzt, dat geet vum Bäcker 
 iwwert de Bijoutier bis hin zum Coiffer, déi dës 
Hëllef an Usproch huele kënnen. Och hei ass 
de Rapporter schonn op d’Annex agaangen, 
déi et bei dësem Projet de loi gëtt, vun deene 
Betriber, déi hei betraff sinn.
Här President, fir nach mat engem Wuert op déi 
verschidden Avisen anzegoen. Jo, mir sinn eis 
bewosst, dass Hëllefe wuel fir de Moment dat 
richtegt Instrument sinn. Mee wann dës Kris 
nach méi laang sollt daueren, an dovunner ass 
leider, leider auszegoen, da wäerte mer och wei-
der Schrëtt, weider Mesurë mussen huelen. Mir 
wäerten d’Situatioun weiderhin am A behalen, 
weiderhin evaluéieren an, wann et néideg ass, 
wäerten de Wirtschaftsminister an de Mëttel-
standsminister och weider intervenéieren.
Grad wat d’Kafverhale betrëfft, musse mer och 
dat am A behalen. D’Leit vermeiden de Moment 
grouss Shopping-Toure fir de Pleséier. Éischter gi 
just Akeef gemaach fir Liewensmëttel, Hygiènes-
produiten oder Gebrauchsgéigestänn anzeka-
fen. D’Kafverhalen huet nämlech geännert. 
D’Zuel och vun den Onlineakeef ass geklom-
men. Grad d’Zuel vun den Onlineakeef wärend 
dem Lockdown war enorm an  d’Luucht gaan-
gen. An och nom Lockdown ass déi Zuel, wéi 
gesot, weider héich. Esou haten déi Betriber, déi 
schonn an digital Léisungen, wat den Onlinever-
kaf betrëfft, investéiert haten, e klore Virdeel 
 wärend dem Lockdown. A grad do muss d’Re-
gierung och weider de Betriber hëllefen, sech ze 
digitaliséieren.
Ech denken hei un d’Plattform „LetzShop“, déi 
scho vun der leschter Regierung ënnert der 
Leedung vum Francine Closener an d’Liewe ge-
ruff gi war, déi e grousse Succès wärend dem 
Lockdown hat. Och dëst ass eng Mesure, wéi 
d’Regierung eis Betriber weider ënnerstëtzt. An 
do wär et och interessant vum Minister gewuer 
ze ginn, wéi dës Plattform weiderhi wäert aus-
gebaut ginn, fir och op dësem Wee de Com-
mercen ze hëllefen, och am Onlinehandel 
Fouss ze faassen an hinnen ze hëllefen, hir 
Ëmsätz erëm ze steigeren.
An domat soen ech Iech Merci fir d’Nolausch-
teren a ginn natierlech den Accord vu menger 
Fraktioun fir dëse Projet de loi, fir de Com-
mercë weider Aiden déi nächst Méint kënnen 
zoukommen ze loossen.
Merci.

 Plusieurs voix.- Très bien!
 M. Fernand Etgen, Président.- Merci vill-

mools, Madamm Burton. An ech ginn d’Wuert 
weider un déi honorabel Madamm Chantal 
Gary. Madamm Gary, Dir hutt d’Wuert.

 Mme Chantal Gary (déi gréng).- Här Pre-
sident, wärend dem Confinement hu virun al-
lem grouss Onlineentreprisë profitéiert, sief et 
Swimmingplattformen oder den Onlinehandel. 
An der Chamber war déi lescht Wochen a 
Méint vill rieds vun der Ënnerstëtzung vun der 
lokaler a regionaler Wirtschaft a vun der Relo-
kaliséierung vu Produktiounsketten.
Wéi elo just am Detail erkläert, viséiert dëse 
Projet de loi déi kleng a Mëttelbetriber, an zwar 
virun allem am Eenzelhandel. Ee Problem, deen 
dës Betriber hunn, ass zum Beispill de Stockage 
vu Wueren, déi net konnte verkaaft ginn. Well 
et awer deelweis relativ deier ass, fir hei zu 
Lëtze buerg eng Lagerplaz ze lounen oder ze 
kafen, kann dat finanziell séier eng grouss Be-
laaschtung fir dës Entreprisë ginn.
Nieft dem klasseschen Eenzelhandel geet et 
awer och hei ëm d’Servicer, déi en direkte Kon-
takt mam Client viraussetzen an déi dofir och 
fir sechs Wochen hu missen zoumaachen an 
déi op déi nächst Méint eraus och nach net 
ouni Restriktioune respektiv mat enger norma-
ler Demande funktionéiere kënnen.
Fir dëse Contrainten entgéintzewierken, be-
gréisse mer dës weider Aide. An heimat ginn 
ech den Accord vun der grénger Fraktioun.

 M. Fernand Etgen, Président.- Merci vill-
mools, Madamm Gary. An d’Wuert kritt elo 
den honorabelen Här Marc Baum. Här Baum, 
Dir hutt d’Wuert.

 M. Marc Baum (déi Lénk).- Merci, Här Pre-
sident. Wéi bei deem Projet virdru geet et hei 
ëm nei Direkthëllefen, déi mat der Zuel vun 

den Aarbechter, Mataarbechter klammen. Just 
geet et dës Kéier ëm den Eenzelhandel respek-
tiv ëm Servicer, déi am direkte Kontakt mat de 
Leit stinn. An d’Aidë si limitéiert op d’PMEen.
Dernieft ginn et awer zwee grouss Ënnerschee-
der zu deem Projet virdrun. Éischtens: D’Hëllef 
ass beschränkt op dräi Méint, an net op sechs 
Méint, a si ass degressiv. Dat heescht, am Juli 
ginn et 1.000 Euro pro Mataarbechter, am 
 August 750 an am September 500.
Dëst Gesetz ass deposéiert ginn zu engem Zäit-
punkt, wou déi meescht gemengt hunn, de Vi-
rus wier ënner Kontroll. An de Marc Spautz ass 
virdrun och schonn zu Recht drop agaangen, 
datt mer deemno wéi och bei dësem Gesetz 
nach eng Kéier nobessere mussen.
Deen zweeten Ënnerscheed zu deem Gesetz 
virdrun ass fir eis awer ganz wichteg! Bei dë-
sem Gesetzesprojet däerfen d’Betriber keng 
Leit entloossen! Zumindest net an deene 
Méint, wou se d’Hëllef ufroen.
Dat ass elo kee Grond fir groussen Applaus, well 
et an eisen Aen den absolutte Minimum vun 
deem ass, wat ee maache muss. Besser wier ge-
wiescht, an d’Salariatskummer huet dat jo och 
gefrot, déi Interdiktioun vu Licenciementer zu-
mindest bis zum Enn vum Joer ze erweideren, 
au vu dovunner, datt eventuell  d’Situatioun sech 
nach ännert, an och au vu dovunner, datt mer 
dat heite Gesetz och a senger Ambitioun nach 
eng Kéier erweidere mussen.
Zumindest ass awer hei e klengen Effort ge-
maach ginn, fir deem Projet de loi un tant soit 
peu eng sozial Dimensioun ze ginn, contraire-
ment zu deenen Hëllefsmesurë fir Betriber vun 
der Regierung, wou esou Bestëmmunge jo 
komplett feelen. An duerfir freeën ech mech 
elo schonn drop, dem Mëttelstandsminister, 
dem Här Delles, seng Explikatiounen ze kréien, 
well ech hu virdru ganz intensiv nogelausch-
tert, wou e ganz riede- a wuertgewannt expli-
zéiert huet, firwat et kee Sënn géif maachen, 
d’Leit viru Licenciementer ze schützen.
(Interruption)
An duerfir sinn ech och ëmsou méi gespaant ze 
héieren, firwat dann e Kleedergeschäft keng 
Leit entloossen däerf an e Restaurant schonns. 
Wat mer natierlech bedaueren!
Hei geet et awer ëm den Eenzelhandel. Hei 
 däerfe keng Leit entlooss ginn, verbonne mat 
dëser Hëllef. An duerfir wäerte mer dëst Gesetz 
och matstëmmen.
Merci.

 M. Fernand Etgen, Président.- Merci vill-
mools, Här Baum. Leschten agedroene Riedner 
ass den honorabelen Här Sven Clement.

 M. Sven Clement (Piraten).- Merci, Här 
President. Ech kann et ganz kuerz maachen.
Mir wäerten dëse Projet och matdroen. Ouni 
awer net et sinn ze loossen, fir nach eng Kéier 
drop hinzeweisen, datt och mir der Meenung 
sinn, datt et am September warscheinlech nach 
ëmmer eng Kris wäert ginn. Virun allem fir den 
Eenzelhandel wäert bis dohinner warscheinlech 
net alles erëm a Botter sinn. An deementsprie-
chend, mir sinn, genausou wéi all d’Kolleegen 
hei, prett, fir hei nach eng Kéier nozebesseren, 
wann dat dann - erwaardungsgeméiss - néideg 
wäert ginn.

 M. Fernand Etgen, Président.- Merci vill-
mools, Här Clement. D’Regierung huet  d’Wuert, 
den Här Mëttelstandsminister Lex Delles.
Prise de position du Gouvernement

 M. Lex Delles, Ministre des Classes moy-
ennes.- Merci villmools, Här President. Dir 
Dammen, Dir Hären, loosst mech fir unzefän-
ken dem Rapporter villmools Merci soe fir deen 
 exzellente Rapport.
Jo, et ass esou, dass verschidde Similituden 
zum Projet de loi vu virdru sinn, trotzdeem 
awer méi grouss Ënnerscheeder si wéi déi 
zwee, déi virdru vum Här Baum opgestallt gi 
sinn. Ee ganz groussen heibäi ass zum Beispill 
d’Perte vum Chiffre d’affaires. Déi muss net hei 
dra sinn, déi muss iwwert d’Méint Mäerz bis 
Mee sinn, awer net méi iwwert déi Méint, déi 
kommen, wat zum Beispill nach ee vun deene 
ganz groussen Ënnerscheeder ass par rapport 
zum Text virdrun. Mee ech kommen awer du-
erno nach op dem Här Baum seng Fro an op 
seng Suergen, déi e sech iwwer meng Rhetorik 
mécht, ze schwätzen.
(Interruption par M. Marc Baum)
Ech wëll op dëser Plaz awer och der Kom  - 
mi s   sioun villmools Merci soe fir déi konstruktiv 
a gutt Aarbecht, well och dëse Projet ass ganz 
schnell an der Kommissioun gutt an effektiv 
traitéiert ginn. Mir si ganz vill op verschidde 
Froen agaangen. Et sinn Adaptatioune ge-
maach ginn - net nëmmen déi vun den Inde-
pendanten, mee och nach déi aner -, soudass 
ee gesäit, dass hei d’Chamber ganz séier a 
ganz gutt geschafft huet am Sënn vum Mëttel-

stand. An dofir op dëser Plaz nach eng Kéier 
der ganzer Kommissioun e grousse Merci.
Loosst mech fir unzefänken awer nach op dem 
Här Spautz seng Remarke soen, dass déi eng am 
August do sinn, déi aner am September do sinn, 
also jiddwereen am August an am September 
do ass. Ech schléisse mech natierlech deem un. 
Mee, Här Spautz, do, wou jiddweree kann do 
sinn, ass et net fir hei op der Tribün ze soen, 
mee an d’Geschäft ze goen an ze kafen an an de 
Restaurant iessen ze goen, e flotte Weekend ze 
verbréngen, net nëmme mam Bong vu 50 Euro, 
mee och nach mat anere Saachen.
Dat heescht, do gesi mer, wien do ass a wien 
net do ass. An ech hoffen, dass net nëmmen 
d’Deputéierten an d’Regierung do sinn, um 
Rendez-vous sinn, wann et drëm geet, de Mët-
telstand ze stäerken, an dësem Fall de Com-
merce ze stäerken, mee dass jiddwereen do 
ass, fir de Mëttelstand ze stäerken. Dofir och 
d’Campagne „smile again“. Ech hunn nach 
esou Buttons, Här Spautz, da kënnt Der Iech 
och nach esou een undinn, dann ass et nach e 
Gest méi, fir de Mëttelstand mat ze ënnerstët-
zen. Souguer den Telefon ënnerstëtzt dat.
Dofir, ...
(Brouhaha)
... wéi gesot, ech hunn d’Ënnerscheeder gesot, 
déi et waren; se sinn och ganz gutt vum Rap-
porter erkläert ginn. Op där enger Säit, dass et 
eng degressiv Aide ass, an hei d’Fro - an do ge-
säit ee jo och ganz gutt an den Avisen: Dat, 
wat déi eng an deem enge gutt fonnt hunn, 
fannen déi aner an deem anere schlecht. Dat, 
wat an deem enge schlecht war, ass an deem 
aneren Avis gutt. Do gesäit een also, dass hei 
mat enger gewëssener Wäermt geschafft ginn 
ass, fir ze kucken, dass mer d’Ënnerscheeder 
kënnen do huelen, wou se sinn.
Elo zu der Fro vum Här Baum, net d’Fro vun der 
Rhetorik, mee d’Fro: Wat sinn dann d’Ënner-
scheeder? Mee et ass éischtens emol schonn, 
wéi laangfristeg d’Secteure gestéiert wäerte 
sinn. Ech hu virdru geschwat vum „first in last 
out“. Dat heescht, déi eng Aide, déi ass iwwer 
sechs Méint, mat deenen 1.250 an 250 Euro. 
Hei ass et eng degressiv Aide, nëmmen iwwer 
eng Period vun dräi Méint.
Et ass awer net esou, wéi een hätt kënnen hei an 
Diskussioune verstoen, dass iwwert dësen Text 
de Chômage partiel verbueden ass! All  Societéit 
kann de Chômage partiel ufroen, wa se wëllt, 
mee da ka se net déi Aide hei ufroen. Dat 
heescht, de Chômage partiel bleift wéi gehabt 
sinn, dass all Entreprisen, déi an deene Secteure 
sinn, déi eligibel si fir de Chômage partiel, och 
de Chômage partiel kënnen ufroen, mee da si se 
net eligibel fir déi degressiv Aide hei.
Dat, wat den Avantage ass vun där enger Aide, 
déi virdrun de Fonds de relance et de solidarité 
ass, dat ass, dass den Entrepreneur am Fong de 
Choix huet, wat e wëllt maachen. Wëllt en de 
Chômage partiel, méi/manner? Wëllt e jiddwe-
reen zréckhuelen? Wat kann e maachen? Wëllt 
e sech ëmstrukturéieren? Wéi wëllt e seng So-
cietéit maachen? Dat heescht, mir ginn hei der 
Entreprise de Choix, fir et kënnen ze maachen 
am Text virdrun.
Hei soe mer, et ass eng Aide, déi nëmmen dräi 
Méint ass. Dofir kann een hei och aner Krittäre 
mat eranhuelen. D’Aide ass degressiv. Dat 
heescht, wann een den éischte Mount nach déi 
1.000 Euro huet fir de Juli, 750 Euro fir den Au-
gust a 500 fir de September, schwätze mer also 
vun dräi Méint, wat eng ganz aner Period ass. 
De Montant ass e ganz aneren. Deen éischte 
Mount ass deen héchsten, dat sinn 1.000 Euro, 
par rapport zu 1.250 Euro pro Salarié pro 
Mount bei der Aide virdrun. Ganz grouss Entre-
prisë sinn hei net mat dran. Dat heescht, hei ass 
et just fir mikro, kleng a Mëttelentreprisë bis zu 
250 Salariéen. Alles, wat driwwer ass, kann déi 
Aide hei net ufroen. Dat heescht, mir hu ge-
wësse Krittären hei an där Aide, déi natierlech 
anescht si wéi am Fonds de relance et de solida-
rité. A bei dëser Aide ass och d’Argumentatioun 
eeben eng aner wéi bei där Aide virdrun.
D’Madamm Burton ass op de „LetzShop“ 
agaangen. Jo, d’Plattform „LetzShop“, déi de 
14. September 2018 online gaangen ass, hat als 
Éischt emol e Volet vun der Digitaliséierung vun 
den Entreprisen. A mir schwätze ganz oft an der 
Kommissioun och iwwert dës Plattform, wéi se 
lancéiert ginn ass. An d’Madamm Closener ass 
hei, déi kennt den Dossier vum Lancement na-
tierlech besser. Wéi de Lancement war, war et 
eng Iddi vun der Digitaliséierung.
De Projet variéiert, changéiert natierlech. Am 
Moment si mer amgaangen, vill méi op Bon-
gen ze schaffen. An de President vum GIE ass jo 
och heibannen, den Här Biancalana. Et ass en 

anere Projet, wéi en elo vläicht war. Mir sinn 
elo amgaangen, mat de Bongen ze schaffen 
zum Beispill, wat an dëser Period e ganz wich-
tege Volet ass. Mir sinn amgaangen, mat der 
Horesca ze diskutéieren, fir dass een och kann e 
Chèque cadeau maachen, net fir an engem Ge-
schäft anzekafen, mee fir eng Nuitée zu Lëtze-
buerg mat deenen Hoteller, déi do sinn.
Dat heescht, och do ginn et ëmmer erëm 
 Variatiounen, wou et ëmmer erëm Adaptati-
oune ginn, fir kënnen anescht ze funktionéie-
ren, fir och do déi Plattform méi userfrëndlech 
ze maachen. Well et muss ee ganz éierlech zou-
ginn, wann ee se um Handy kuckt, ass se net 
userfrëndlech. Kann een eng App maachen? 
Kann ee keng App maachen? Wéi ass de Mo-
teur de recherche? Well et ass ee Produit, an 
ech mengen, egal wat een am Moment sicht 
bei „LetzShop“, fënnt een als Éischt emol dräi 
Säiten, wou e gewëssene Produit ass, bis een 
da vläicht dee Produit fënnt, deen ee sicht. 
Och do muss dru geschafft ginn. Mir sinn am-
gaangen, ze kucken, mir sinn op eng ganz nei 
Plattform gaangen, fir de „LetzShop“ kënne 
funktionéieren ze loossen. D’Missioune muss ee 
sech och ukucken.
Soudass natierlech esou e Projet, dee lancéiert 
ginn ass, eng Nues kritt, déi au fur et à mesure 
ëmmer erëm muss adaptéiert ginn, wat ganz 
normal ass. Mee ech mengen nach ëmmer, 
dass et nach wie vor e wichtege Projet ass vun 
der Digitaliséierung, am Ufank beim Com-
merce, elo wéi gesot am Horeca-Secteur. Wat 
eng nei Nues kritt huet, sinn elo zum Beispill 
déi 50-Euro-Bongen, déi lafen alleguerten 
 iwwer „LetzShop“. Dat heescht, fir all déi 
 Bongen, déi verschéckt gi sinn, huet den Hote-
lier sech missen op der Plattform aschreiwen an 
den Hotelier kritt d’Suen iwwert de GIE rem-
bourséiert.
Soudass een also och do gesäit, dass esou eng 
Plattform utile ass an der Digitaliséierung vum 
Commerce, op där anerer Säit awer elo an den 
Horeca-Secteur mat eriwwergeet an awer och e 
ganz groussen an e wichtege Partner ass bei 
anere Saachen.
Soudass een also gesäit, dass déi Plattform e 
wichtegen Outil ass. Jo, si huet ganz anescht 
funktionéiert. Ech hunn d’Zuelen. Do kommen 
ech eng Kéier an d’Kommissioun, fir déi ganz 
gären ze erklären. Mir hunn och scho Commu-
niquéen driwwer gemaach. Et gesäit een natier-
lech, dass, wéi all aner Onlineplattform, et ganz 
wichteg war, wärend dëser Kris online present 
ze sinn. Et si verschidde Geschäfter, déi iwwert 
dës Zäit komm sinn, andeem se eebe grad op 
der Plattform „LetzShop“ waren. Op där anerer 
Säit awer och natierlech d’Fro vun der Gratui-
téit.
An dofir huet d’Regierung d’Decisioun geholl, 
alleguerten de Geschäfter d’Gratuitéit unzebid-
den, wa se op d’Plattform ginn, fir dass se sech 
do och wäerten e Schratt méi séier, wou se 
 vläicht e Moment Zäit haten, wou se vläicht 
am Ufank vum Joer vun der Planung net der-
mat gerechent hätten, dass se déi Zäit vläicht 
esou kéinten notzen. Duerfir och d’Gratuitéit. 
An et gesäit een, dass do enorm vill Commercë 
bäikomm sinn. Elo geet et net drëm, déi bei 
der Staang ze halen. Et geet drëm, nei Gemen-
gen nach an dëse Projet eranzekréien.
Op der leschter Assemblée générale ass och 
driwwer geschwat ginn, wéi d’Missiounen, wéi 
d’Hëllefen do kënne si vun de Gemengen. Ech 
mengen, dass net nëmmen d’Plattform „Letz-
Shop“, mee dee ganze GIE „Luxembourg for 
Shopping“ nach eng ganz grouss Zukunft huet, 
net nëmmen am Kader vum Corona, mee op 
där anerer Säit och als wichtege Partner fir d’Di-
gitaliséierung zu Lëtzebuerg.
Duerfir och déi nei Aide, de Fit 4 Digital Pa-
ckages, déi agefouert ginn ass, wou also eng 
Entreprise en digitale Package dohinnerkritt, 
wou et net nëmmen drëm geet, dass een en 
Diagnostik gemaach kritt iwwer fënnef Deeg, 
wou e Consultant dohinnerkënnt an d’Entre-
prise. Déi kleng Entreprisë brauche kee Consul-
tant, deen hinne fënnef Deeg iwwert d’Schëller 
kuckt. Si hunn déi Zäit net ëmmer. Duerfir de 
Fit 4 Digital Packages, deen uganks vum Joer 
lancéiert ginn ass, wou op där Säit och en neie 
Package gemaach ginn ass mam „LetzShop“, 
wou een also direkt dohinnergeluecht kritt: 
Hei, dat do an dat do muss de maachen, fir op 
„LetzShop“ kënne present ze sinn. Dat och an 
Zesummenaarbecht mat dëser Plattform.
Et gesäit een also, dass se ganz villfälteg ass an 
dass d’Digitaliséierung, wann ee géif heiban-
nen d’Fro stellen, d’Digitaliséierung an den 
 Entreprisen dat eent ass. Fir deen een ass et 
eng Dron, déi iwwer en Haus flitt, wou een da 
kann eng Analys maachen; fir deen aneren ass 

et einfach nëmmen e Computer schonn hunn, 
fir kënnen ze funktionéieren. Dofir soll een 
d’Entreprisë kënnen do ofhuelen, wou se sinn, 
an hinnen do Hëllefstellung ginn, wou se et 
brauchen. „LetzShop“ ass do e ganz wichtege 
Partner!
Ech wëll awer fir ofzeschléisse villmools Merci 
soe fir déi flott Aarbecht an der Kommissioun, 
der Madamm Presidentin an awer och dem 
Rapporter d’nämmlecht wéi alle Memberen, 
well soss wäre mer net do, dass mer kéinten 
déi Aiden ausbezuelen. Et ass esou gesot ginn, 
dass, wéi de Projet deposéiert ginn ass, d’Situa-
tioun eng aner war. Ech hunn Hoffnung, dass 
et dat ass, wat mer brauchen. Ech mengen, 
jiddwereen heibannen huet déi Hoffnung.
De Formulaire wäert den 1. August online goen. 
Firwat wäert de Formulaire den 1. August online 
goen? Ma well de Formulaire réckwierkend jo 
op de Juli sech bezitt an den Dekont vun deene 
verschiddene Saachen eréischt am Juli gemaach 
gëtt, soudass een dann ab dem 1. August kann 
de Formulaire ausfëllen, fir dës Aide unzefroen.
Merci villmools!

 Plusieurs voix.- Très bien!
 M. Fernand Etgen, Président.- Merci vill-

mools dem Mëttelstandsminister Lex Delles. 
Den Här Baum Marc huet nach eng Fro.

 M. Marc Baum (déi Lénk).- Jo. Merci, Här 
President. Ech froe Parole après ministre, well 
ech hunn dem Här Delles alt erëm eng Kéier 
ganz intensiv a gären nogelauschtert a sengen 
Explikatiounen. Mee mäi simpelt Gehier huet 
awer nach net verstanen, firwat déi Mesure, déi 
hei geholl gëtt, nämlech d’Interdiktioun fir Leit 
ze entloossen, wat mir ausdrécklech ënnerstët-
zen, bei engem Projet, wou d’Envergure man-
ner grouss ass, souwuel finanziell, wat déi Betri-
ber vun Hëllefe kréien, wéi awer och an der 
Zäit ass se manner grouss, also wou de Staat 
manner Sue gëtt, firwat do d’Interdiktioun vum 
Licenciement - déi gutt ass! - derbäi ass, a bei 
engem Projet, dee vill méi laang dauert a wou 
déi Aidë vum Staat och vill méi grouss sinn, fir-
wat do d’Interdiction de licenciement - leider, 
an eisen Aen! - net derbäi ass.

 M. Fernand Etgen, Président.- Merci, Här 
Baum. An ech ginn d’Wuert zréck un de 
 Mëttelstandsminister Lex Delles.

 M. Lex Delles, Ministre des Classes moy-
ennes.- Merci villmools. Dir hutt et erkläert aus 
engem Point de vue, deen ass, wivill Aiden a 
wéi laang et dauert. Mir hunn et gekuckt vun 
dem Point de vue vun der Entreprise. Wann 
ech mech engagéieren, fir sechs Méint laang 
Aidë kënnen unzefroen, hunn ech eng ganz 
aner Obligatioun hannendrun.
Hei schwätze mer vun enger laangfristeger 
Aide, wou ech laangfristeg gestéiert sinn. Eng 
Societéit, déi am Evenementiel zum Beispill, 
wéi am Projet de loi 7609, dee mer virdru ge-
stëmmt hunn, eng ganz aner Opstellung huet, 
dat ass vu … bis … eng aner Societéit wéi hei 
an deene Societéiten, wou et ëm de Com-
merce de proximité geet, esou wéi et och am 
Gesetz, dësem Gesetz hei erkläert ginn ass, 
wou mer éischtens also vum Point de vue vun 
der Entreprise eng aner Envergure vun Aiden 
hu wéi beim Projet de loi 7609.

 M. Fernand Etgen, Président.- Merci vill-
mools, Här Delles. D’Diskussioun ass elo ofge-
schloss. Mir kommen zur Ofstëmmung iwwert 
de Projet de loi 7612. Den Text steet am 
 Document parlementaire 761212.
Vote sur l’ensemble du projet de loi 7612 et 
dispense du second vote constitutionnel
Fir d’éischt de Vote électronique fir déi perséin-
lech Stëmmen. Ech maachen de Vote électro-
nique zou an ech maachen den Appel fir déi, 
déi e Vote par procuration wëllen ofginn.
Appel nominal (votes par procuration)
Domadder ass dëse Projet de loi eestëmmeg 
mat 60 Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen 
(par Mme Nancy Arendt épouse Kemp), Paul 
 Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch, MM. 
Aly Kaes, Marc Lies, Georges Mischo, Mme 
 Octavie Modert, M. Laurent Mosar, Mme Viviane 
Reding (par M. Aly Kaes), MM. Gilles Roth, Marco 
Schank, Marc Spautz, Serge Wilmes (par M. 
 Gilles Roth), Claude Wiseler et Michel Wolter (par 
Mme Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
 Fernand Etgen, Gusty Graas, Max Hahn, Mme 
Carole Hartmann (par M. Claude Lamberty), 
MM. Pim Knaff, Claude Lamberty et Mme Lydie 
Polfer (par M. Gilles Baum) ;
Mme Simone Asselborn-Bintz, M. Dan 
 Biancalana, Mmes Tess Burton, Francine Closener, 
MM. Yves Cruchten, Mars Di Bartolomeo, 
Georges Engel, Claude Haagen, Mmes Cécile 
Hemmen et Lydia Mutsch ;

Mme Semiray Ahmedova, MM. Carlo Back, 
 François Benoy (par Mme Josée Lorsché), Mmes 
Djuna Bernard, Stéphanie Empain, Chantal Gary, 
M. Marc Hansen, Mme Josée Lorsché et M. 
Charles Margue ;
MM. Jeff Engelen, Gast Gibéryen, Fernand 
 Kartheiser et Roy Reding ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

8. 7594 - Projet de loi visant à stimu-
ler les investissements des entreprises 
dans l’ère du Covid-19
De leschte Punkt vun haut ass de Projet de loi 
7594 iwwert d’Investissementer an de Betriber 
wärend der Covid-19-Zäit. D’Riedezäit vun 
 dësem Projet ass de Basismodell an den Här 
Claude Haagen ass als Rapporter scho prett, fir 
eis de Rapport ze maachen. Här Haagen, Dir 
hutt d’Wuert.
Rapport de la Commission de l’Économie, de 
la Protection des consommateurs et de 
l’Espace

 M. Claude Haagen (LSAP), rapporteur.- 
Merci, Här President. Dir Dammen an Dir 
 Hären, d’Covid-19-Pandemie, an dat ass schonn 
hei des Ëftere gesot ginn, ass eng Zensur fir eis 
Gesellschaft. Si wäert natierlech och mëttelfris-
teg nach ee gréisseren Impakt op eis Wirtschaft 
hunn, virun allem well d’Liquiditéite vun de Be-
triber staark an Usproch geholl gi sinn.

 Une voix.- Très bien!
 M. Claude Haagen (LSAP), rapporteur.- 

Mat dësem Gesetzesprojet stëmme mir ee Re-
gimm un Hëllefen, déi d’Betriber dozou solle 
kréien, trotz dem negative finanziellen Impakt 
duerch d’Pandemie wichteg Investissementer 
an der Zukunft ze maachen. Et ass also keng fi-
nanziell Hëllef fir d’Entreprisen, fir hir Baisse 
vum Chiffre d’affaires an domadder d’Perte 
vun de Recetten duerch de Covid-19 ze kom-
penséieren; Hëllefen, an dat ass schonn e puer-
mol ugeklongen haut, déi mir hei am Haus 
scho gestëmmt hunn. Mee dëst Gesetz soll 
 hëllefen, an dëse schwieregen Zäiten d’Inves-
tissementer vun den Entreprisen ze stimuléie-
ren an heimadder och ze subventionéieren.
Fir an de Genoss vun dësen Hëllefen ze kom-
men, mussen d’Entreprisen e Réckgang vun op 
d’mannst 15 % vun hirem Chiffre d’affaires 
 iwwert d’Méint Abrëll, Mee a Juni vun dësem 
Joer hunn, par rapport zu der Moyenne vun 
deem Joer vu virdrun. Et ass also an deem Sënn 
wichteg, dass net nëmmen d’ëffentlech Hand 
hire Rhythmus un Investissementer bäibehält, 
mee och de private Secteur.
Här President, Lëtzebuerg ass traditionell ee 
Land, wou déi ëffentlech Investissementer ganz 
héich sinn, mee wou d’Investissementer an 
d’Recherche an d’Entwécklung duerch de 
 Privatsecteur relativ niddreg sinn. 2017 zum 
Beispill ass zu Lëtzebuerg vu privater Säit just 
0,7 % vum PIB an d’Recherche investéiert ginn. 
D’EU-Moyenne an deem Joer louch däitlech 
driwwer bei 1,4 %.
De Regimm un Aiden, dee mat dësem Geset-
zesprojet a Kraaft soll trieden, gesäit dräi ver-
schidden Zorte vun Hëllefe vir:
Un éischter Stell eng Hëllef fir Investissementer 
an ee Projet de développement. Dëst ass 
 notamment d’Extensioun vun enger besteeën-
der Infrastruktur oder en Investissement, deen 
eng Diversifikatioun vun der Produktioun méig-
lech mécht. Déi maximal Intensitéit vun där 
Hëllef, also d’Héicht, ass bei 30 % vun de 
Käschte fir kleng Betriber. Zousätzlech 20 Pro-
zentpunkten Hëllef si méiglech, wann de Projet 
sech an d’Prinzipie vun der Kreeslafwirtschaft 
aschreift. D’Économie circulaire ass a bleift eng 
Prioritéit vun der Lëtzebuerger Wirtschaftspoli-
tik.
Un zweeter Stell eng Hëllef, déi d’Investisse-
menter an ee Projet …, wou d’Entreprise ee 
Projet d’innovation de procédé et d’organisa-
tion ënnerstëtzt. Hei ginn nei oder ganz staark 
verbessert Produktiounsmethode finanziell 
 ënnerstëtzt. Déi maximal Héicht läit hei bei 
50 % vun de Käschte fir all Entreprise, onof-
hängeg vun hirer Gréisst.
Déi drëtt Zort vun Hëllef betrëfft d’Hëllefen an 
ee Projet vun energeetescher Effikassitéit oder 
den Depassement vun den Normen, also wann 
een doriwwer erausgeet. Och hei ass déi maxi-
mal Hëllef an Intensitéit vun der Hëllef bei 
50 % vun de Käschte fir all Entreprise.
Mat dësen Hëllefe schafe mir zousätzlech Kon-
ditioune vun enger wirtschaftlecher Relance 
vun eiser nationaler Ekonomie. Virun allem 
setze mir alles drun, all Retarden ze evitéiere 

vun néidegen Investissementer an d’Zukunft. 
Mir sécheren domadder d’Kompetitivitéit vun 
eise verschiddene Wirtschaftssecteure fir muer 
of.
Et geet mat dësem Regimm vun Hëllefen also 
net drëms, ekonomesch Perten deelweis ausze-
gläichen, wéi ech dat scho gesot hunn; dofir 
hate mir schonn eng Partie Direkthëllefen hei 
 gestëmmt. Et ass also nëmmen eng logesch 
Konsequenz, dass Investissementer, déi Frais de 
fonctionnement betreffen, zum Beispill de Rem-
placement vun enger Maschinn duerch eng 
equivalent Maschinn, net vun dëser Hëllef ofge-
deckt ginn. Et geet ganz kloer drëms, stratee-
gesch Investissementer ze ënnerstëtzen, déi ouni 
dës Hëllef wéinst der Pandemie op déi laang 
Bänk gesat gi wieren.
An deem Kontext sief och nach eng Kéier 
 ënnerstrach, dass dës Hëllefen hei grondsätz-
lech kompatibel si mat der Avance récupérable 
aus dem Gesetz vum 3. Abrëll vun dësem Joer. 
Och hei si scho verschidde Rapporteren op dat 
Gesetz agaangen, notamment am Projet de loi 
7609, deen haut gestëmmt ginn ass.
Kolleeginnen, Kolleegen, de Staatsrot huet a 
sengem Avis keng Opposition formelle zum Aus-
drock bruecht. Iwwert de Wee vun Amende-
ments gouvernementaux hunn och kënnen 
d’Mikroentreprisen a kleng Entreprisen am 
Champ d’application mat berücksichtegt ginn, 
déi virum 1. Januar 2020 a finanzielle Schwie-
regkeete gewiescht sinn. Dës Ouverture geet op 
eng Kommunikatioun vun der EU-Kommissioun 
vum 29. Juni zréck.
Insgesamt ass et also ee Gesetzestext, deen eis 
kompetitiv ofséchert, andeems mir eis Entrepri-
sen dozou stimuléieren an incitéieren, fir 
 weider mam technologesche Fortschrëtt stand-
zehalen. Nëmmen esou suerge mir derfir, dass 
d’Konsequenze vun der Pandemie um ekono-
mesche Plang, an dat hoffe mer jo alleguerten, 
esou kuerz wéi méiglech bleiwen.
An der Wirtschaftskommissioun, fir dorobber ze 
kommen, ware selwer nach e puer Froen och 
gestallt ginn, notamment iwwert d’Autorisation 
d’établissement, déi am Artikel 1 verlaangt gëtt. 
Dozou kann ee soen, datt d’Entreprisen d’Auto-
risation d’établissement net bei der Demande, 
mee eréischt am Moment vum Octroi vun den 
Hëllefe mussen hunn. Da waren nach Froe ge-
stallt ginn iwwert den Term, deen am Artikel 2 
steet bei den Definitiounen iwwert d’Investisse-
ments alternatifs. Dësen Term kënnt aus dem 
Environnementsgesetz. An do kann ee Beispiller 
nennen am Domän zum Beispill vun der Pollu-
tioun, vun den Decheten a vun der Économie 
circulaire.
Dat gesot, verweisen ech fir all weider Detailer, 
notamment wat d’Kummeren ubelaangt, op 
mäi schrëftleche Rapport, a ginn natierlech och 
den Accord vun der LSAP-Fraktioun.
Merci.

 Plusieurs voix.- Très bien!
 M. Fernand Etgen, Président.- Merci vill-

mools dem Rapporter, dem Här Claude 
 Haagen. An als éischte Riedner ass den honora-
belen Här Laurent Mosar agedroen. Här Mosar, 
Dir hutt d’Wuert.
Discussion générale

 M. Laurent Mosar (CSV).- Merci, Här Pre-
sident. Merci dem Rapporteur Claude Haagen 
fir seng zwee ganz gutt Berichter, wou en eis 
am Detail erkläert huet, ëm wat et an deem 
wichtege Projet de loi geet.
Hei geet et drëm, fir Projeten an der Recherche 
an der Innovatioun ze ënnerstëtzen. Dat ass 
eng Iddi, déi mir och als CSV-Fraktioun hon-
nertprozenteg ënnerstëtzen. Duerfir wäerte 
mer och dësem Projet de loi eis Zoustëmmung 
ginn.
Ech wollt awer nach eng Kéier op zwee Punk-
ten agoen, an dat ass net fir d’éischt, dat ass 
dee Punkt vun der Autorisation d’établisse-
ment. Ech hunn dat schonn e puermol hei op 
der Tribün gesot. Ech hunn et och schonn e 
puermol an deene verschiddene Kommissioune 
gesot. Mir haten och d’leschte Kéier eng Mo-
tioun abruecht, déi leider vun der Majoritéit of-
gewise ginn ass. Ech wëll och nach eng Kéier 
soen, datt dat net eng Fuerderung vun der 
CSV-Fraktioun ass, mee datt dat eng Fuerde-
rung vun de Chambre-professionnellen och 
ass, déi ëmmer erëm och an hire jeeweilegen 
Avisen erëmkënnt. An ech muss Iech einfach 
soen, datt ech déi Retizenz vun der Regierung 
net verstinn, fir einfach hei aus där Autorisation 
d’établissement eng Konditioun ze maachen!
Elo hu mer hei zwar eng kleng Kompromëssléi-
sung an deem Sënn, datt een zumindest wann 
een d’Demande mécht keng Autorisatioun 
muss hunn, mee se dann awer muss am Laf 
vun der Prozedur afuerderen.
Nach eng Kéier, ech mengen, et ginn eng Rei, 
och wann et der net vill sinn, vun Entreprisen, 
ganz besonnesch an der Recherche an an der 




